
1. Tədris proqramının strukturunda təcrübənin 

yeri və əhəmiyyəti 

 

 

 Biz artıq elə bir sürətlə dəyişən dövrdə yaşayırıq ki, 

təhsil sahəsində atılan addımlar müasir tələblərə deyil, 

gələcəyin perspektivləri üzərində köklənməli və 

kəmiyyətə deyil, keyfiyyətə yönəlməlidir. Bugünkü uşaq-

ların inkişafi ilə müqayisədə zəmanəmiz məktəbəqədər 

yaşlı uşaqların inkişafını daha da sürətləndirir və bununla 

da təlimin məzmununa yenidən baxılmasını tələb edir.

 Dünya dövlətləri sırasında müstəqil addımlayan 

respublikamızın özünəməxsus və inamlı siyasəti bu gün 

aydın görünməkdədir. Son illər müstəqil Azərbaycan 

dövlətinin və dövlətçiliyinin qorunması və möhkəmlən-

dirilməsi sahəsində görülən bir sıra işlər onun təbii 

sərvətlərindən, elmi, texniki və intellektual 

potensialından səmərəli və məqsədyönlü istifadə 

edilməsinə və onların inkişaf etdirilməsinə əlverişli 

zəmin yaratmışdır. Bu işdə dövlətimizin təhsil siyasəti, 

təhsil sahəsində atılan hər bir addım xüsusi yer tutur. 

 Məlumdur ki, məktəbəqədər təhsil sahəsində 

təhsil islahatının həyata keçirildiyi hazırki şəraitdə 

pedaqoji kadrlara, xüsusən tərbiyəçilərə olan tələbatlar 

dəyişir. Şəxsiyyətyönümlü kurikulumların tətbiqi 

tərbiyəçilərdən uşaqyönümlü fəaliyyət mexanizmlərinin 

tətbiq olunmasını, ən müasir pedaqoji texnologiyalara 

istinad olunmasını tələb edir. Bunların daha uğurlu tətbiq 

olunmasını həyata keçirmək üçün birinci növbədə 

tərbiyəçilərin hazırki şəraitdə fəaliyyəti ilə bağlı aydın 

təsəvvürə malik olmaq, onların peşə və ixtisas 

hazırlığının ümumi vəziyyətini meydana çıxartmaq vacib 



 
 

hesab edilir. Yeni kurikulumların tələbləri əsasında 

müasir tərbiyəçi peşə keyfiyyətlərini əks etdirən 

kompetensiyalara (səriştələrə) yiyələnməlidirlər. İxtisasa 

aid baza biliklərindən istifadə bacarıqları tərbiyəçilərin 

ümumi inkişafını səciyyələndirən cəhətlərdən biri kimi 

nəzərə alınmalıdır. 

Bu gün valideyn məktəbəqədər təhsil müəssisəsinin, 

o cümlədən tərbiyəçilərin fəaliyyətini müşahidə edən ən 

maraqlı tərəflərdən biridir. Onlar öz övladlarının təlim-

tərbiyəsində sifarişçi tərəf kimi çıxış edirlər. Ona görə, 

onlar uşaq bağçaları ilə, tərbiyəçilərlə daha yaxından 

təmasda olur, onları qiymətləndirmək üçün kifayət qədər 

məlumatlara malik olurlar. Bu mənada tərbiyəçilərin 

peşəkarlıq səviyyəsi ilə bağlı real nəticəyə gəlməkdə 

valideynlərin də fikirləri əsas kimi götürülməlidir.  

Uşaqların məktəbə hazırlığı, məktəbəqədər təhsil 

müəssisələri və məktəb arasındakı  varisliyi sahəsində 

aparılan tədqiqatların təhlili zamanı görürük ki, məktəbə-

qədər təhsil üzrə dünya təcrübəsi bizə gələcəyi qurmaq 

problemini və onun həlli yollarını müəyyən etməyə əsas 

verir. Məktəbəqədər təhsilin məqsəd və vəzifələrini dəqiq 

müəyyən etmək çox vacibdir. Bizim fikrimizcə 

məktəbəqədər təhsilin məqsədi-uşağın sosial-emosional, 

intellektual potensialının inkişafı üçün şəraitin 

yaradılması; onlarda yüksək mənəvi-əxlaqi 

keyfiyyətlərin, idrak və kommunikativ mövqeyinin 

pozitiv formalaşdırılması; məktəb təliminə hazırlığıdır.  

Həyat sübut edir ki, bu gün respublikamızda yüksək 

elmi dünya-görüşə, hərtərəfli hazırlığa, Vətənimizə, 

xalqımıza, öz soy-kökünə, millətinə, dilinə, dininə bağlı 

əsl vətəndaşlar hazırlanmasına ciddi ehtiyac vardır. 

Vətənimizin gələcəyi məhz onların hazırlıq səviyyəsinin 



 
 

necəliyindən asılı olduğu üçün vətəndaş tərbiyəsi gün-

ümüzün birinci dərəcəli vəzifəsi kimi bu gün xalqımızın 

və dövlətimizin qarşısında durur. Bunların içərisində isə 

məktəbin və müəllimin üzərinə daha çox ağırlıq, 

məsuliyyət düşür. 

Müəllim gələcək cəmiyyətin memarı və quruc-

usudur. Buna görə də dərin və hərtərəfli biliyə, bacarığa 

və vərdişlərə malik olan, vətənimizin çiçəklənməsi nam-

inə böyük amallarla yaşayan əsl vətəndaş tərbiyə edil-

məsi həqiqi mənada müəllimlərimizin özünün hazırlıq 

səviyyəsindən, eridusiyasından, peşə ustalığından, öz 

peşəsini sevməsindən, onun məsuliyyətini dərk etmə-

sindən asılıdır. Belə bir peşə sahibi olmaq isə şərəflidir, 

gözəldir. Bu prosesdə pedaqoji təcrübənin yeri və rolu 

əvəzedilməzdir. 

  İstər məktəblərdə, istərsə də məktəbəqədər təhsil 

müəssisələrində aparılan pedaqoji təcrübənin yüksək 

səviyyədə təşkili gələcək pedaqoqların, tərbiyəçilərin 

səriştəli mütəxəssis olacaqlarına əlverişli zəmin yaradır. 

Təqdim olunan metodik göstərişdə məktəbəqədər 

təhsil müəssisələrində aparılan pedaqoji təcrübənin 

təşkilinin bir çox mühüm problemlərinə toxunulmuş, 

onun məzmunu, təşkili yolları, pedaqoji təcrübə zamanı 

görüləcək işlərin başlıca istiqamətləri və digər bir sıra 

məsələlər öz əksini tapır. 

 

2.Pedaqoji təcrübənin məqsədi və vəzifələri  

 

  Pedaqoji təcrübəyə başlayan hər bir tələbəni düşün-

dürən suallardan biri, bəlkə də birincisi məhz bu məsə-

lədir: pedaqoji təcrübənin aparılmasında əsas məqsəd 



 
 

nədən ibarətdir, onun qarşısında hansı vəzifələrin həyata 

keçirilməsi durur? 

Bunları konkret olaraq aşağıdakı kimi ifadə etmək 

olar: yüksək ixtisaslı müəllim kadrları hazırlığında 

pedaqoji təcrübə başlıca yerlərdən birini tutur. 

Tələbələrin şəxsi peşə keyfiyyətləri məhz pedaqoji 

təcrübə prosesində formalaşmağa başlayır. 

Pedaqoji təcrübə zamanı tələbələrin öyrəndikləri 

ictimai-siyasi, psixoloji-pedaqoji, elmi-nəzəri və metodik 

biliklərin əlaqələndiril-məsi və kompleks tətbiqi üçün 

geniş imkan və şərait yaranır. Təcrübəçi tələbələr 

uşaqlarla aparılan təlim-tərbiyə işlərinin növləri, forma 

və metodları, məzmun və xüsusiyyətləri ilə bağlı 

müxtəlif məsələlərlə qarşılaşır və bu prosesdə iştirak 

edirlər. Bu baxımdan pedaqoji təcrübənin qarşısında 

aşağıdakı bir sıra mühüm vəzifələr durur:        

- tələbələrdə müxtəlif peşə keyfiyyətləri və pedaqoji 

özünütəhsilə tələbatların tərbiyə edilməsi; 

- tərbiyəçi peşəsinə məhəbbət, davamlı və dərin peşə 

maraq və meyillərinin tərbiyə edilməsi; 

- konkret pedaqoji vəzifələrin yerinə yetirilməsi 

zamanı ictimai-siyasi, psixoloji-pedaqoji və ixtisas 

biliklərinin möhkəmləndirilməsi, dərinləşdirilməsi və 

ümumiləşdirilməsi; 

- gələcək tərbiyəçilərdə peşə bacarıq və vərdişlərinin 

formalaşması və inkişaf etdirilməsi; 

- pedaqoji fəaliyyətə yaradıcı və təşkilatçılıq 

mövqeyindən yanaşmanın öyrədilməsi; 

- məktəbəqədər təhsil müəssisələrində təlim-tərbiyə 

işlərinin mövcud vəziyyəti və qabaqcıl pedaqoji təcrübə 

ilə tanışlıq; 



 
 

- uşaqların təlim-tərbiyəsində qarşıya qoyulmuş 

vəzifələrin yerinə yetirilməsində məktəbəqədər təhsil 

müəssisələrinə yaxından köməklik göstərilməsi; 

Bu vəzifələrin yerinə yetirilməsi o zaman daha 

səmərəli nəticələrə səbəb olur ki, pedaqoji təcrübə 

yüksək ideya-siyasi istiqamətdə, öyrədici, tərbiyəedici və 

inkişafetdirici xarakterdə, kompleks yanaşma, sistemlilik 

və varisliyin gözlənilməsi şəraitində aparılsın.  

 

3. Təcrübəçi tələbələrin hüquqları və vəzifələri 

 

Təcrübəçi tələbələrin hüquqları və vəzifələri əsasən 

aşağıdakılardan ibarətdir: 

    - pedaqoji təcrübə proqramında nəzərdə tutulan 

bütün təlim-tərbiyə  işlərini vaxtında yerinə yetirmək; 

    - fiziki, əqli, əxlaqi, əmək, estetik və ekoloji 

tərbiyənin vəhdətini təmin etməklə təlim-tərbiyə işlərini 

həyata keçirmək; 

 - yüksək əxlaqi keyfiyyətlərə malik, fəal, işində 

dərin maraq göstərən, uşaqları və pedaqoji peşəni sevən 

gənc mütəxəssis kimi göstərə bilmək; 

  - mütəşəkkilliyi, intizamı və əməksevərliyi ilə 

uşaqlara  nümunə olmaq; 

  - uşaqlarla iş prosesində özünün peşə ustalığını 

nümayiş etdirməyə səy göstərmək; 

  - məktəbəqədər təhsil müəssisəsi kollektivinin 

həyatında fəal iştirak etmək; 

  - qarşıya çıxan bütün suallar üzrə pedaqoji 

təcrübə rəhbərlərinə, metodistə, uşaq bağçasının 

müdirinə, tərbiyəçilərə  müraciət etmək; 



 
 

  - təlim-tərbiyə prosesinin təkmilləşdirilməsinə, 

təcrübə işinin səmərəli təşkilinə dair öz təkliflərini 

vermək; 

 - uşaq bağçasında həyata keçirilən tədbirlərdə  

iştirak etmək; 

  - metodkabinetdəki  tədris-metodiki vasitələrdən 

istifadə etmək. 

Təcrübəçi tələbə eyni zamanda,  öz müşahidələrinin 

nəticələrini, uşaqlarla apardığı təlim-tərbiyə işlərinin 

təhlilini gündəlikdə (vahid formada), bundan əlavə, 

apardığı bütün məşğələlərin, tərbiyəvi tədbirlərin, ayrı-

ayrı məşğələlər üzrə məşğələdənkənar tədbirlərin plan-

konspektlərini isə ayrıca dəftərdə əks etdirməlidir. 

Təcrübəçi tələbə öz fəaliyyətini məktəbəqədər təhsil 

müəssisəsinin Nizamnaməsinə müvafiq surətdə təşkil 

edir, daxili nizam-intizam qaydalarına riayət edir, bağça 

müdirinin və təcrübə rəhbərinin (metodistin) göstərişini 

yerinə yetirir. Təcrübəçi tələbə ona verilən tələbləri 

yerinə yetirmədikdə təcrübədən kənar edilə bilər. 

Pedaqoji təcrübədən kənar edilmiş, yaxud pedaqoji 

təcrübə prosesində gördüyü işi qeyri-məqbul 

qiymətləndirilmiş təcrübəçi tələbə həmin semestrə aid 

tədris planını yerinə yetirməmiş hesab olunur. Fakültə 

şurasının qərarı ilə həmin təcrübəçi tələbə üçün 

universitetdə tədris işindən ayrılmamaqla təkrar təcrübə 

müəyyənləşdirilə bilər. 

Pedaqoji təcrübə müddətində həmin məktəbəqədər 

təhsil müəssisəsində təcrübə keçən təcrübəçi tələbələrdən 

biri qrup nümayəndəsi təyin edilir. Qrup nümayəndəsinin 

vəzifələri aşağıdakılardır: 

- təcrübəçi tələbələrin pedaqoji təcrübədə iştirakına 

nəzarət etmək; 



 
 

- işin ümumi təşkilinə nəzarət etmək; 

-təcrübəçi tələbələrə kollektiv məsləhətlər vermək; 

- təcrübə rəhbərinin (metodistin) verdikləri 

tapşırıqları yerinə yetirmək. 

 

4. Təcrübəçi tələbələrin görəcəyi işlər 

 

I. Əyani şöbənin IV tədris ili tələbələri 14 həftə 

müddətində şəhər körpələr evi və uşaq bağçalarında 

pedaqoji təcrübə keçirlər. 

II. Hər bir təcrübəçi tələbə öz fərdi iş planına uyğun 

olaraq körpələr evi- uşaq bağçasında hər gün 6 saat 

işləməlidir. Pedaqoji təcrübə müddətində görüləcək 

işlərin planını təcrübəçi tələbə metodist və tərbiyəçilərlə 

birlikdə hazırlayırlar. 

III. Birinci həftə hazırlıq həftəsi adlanır. Təcrübəçi 

tələbələr bu həftədə körpələr evi və uşaq bağçası, təhkim 

olunduğu qrup otaqları  və müəssisədə həyata keçirilən 

təlim-tərbiyə işləri ilə tanış olurlar. Sonra təcrübəçi 

tələbələr metodistin təsdiq etdiyi plana uyğun olaraq 

təlim-tərbiyə işləri aparmağa başlayırlar. 

 Pedaqoji təcrübə müddətində tələbələr tərbiyəçi 

ilə birlikdə təlim-tərbiyə işini, yerinə yetirirlər. Belə ki, 

tələbələr pedaqoji-psixoloji tapşırıqları icra edir, 

həmçinin körpələr evi və uşaq bağçasında faydalı işlər 

aparırlar. 

 

5.Təcrübəçi tələbələrin vəzifələri 

 

Təcrübəçi tələbələrin vəzifələrinə daxildir: 

 a) Təlim-tərbiyə işləri üzrə: 



 
 

 1. Müxtəlif forma və üsullardan istifadə etməklə 

sınaq məşğələləri aparmaq; 

 2. Təcrübəçi tələbənin sınaq məşğələsinin 

müzakirəsində və təhlilində iştirak etmək; 

   3. Özünün arzusu ilə əlavə məşğələlər aparmaq; 

 4. Məşğələlər üzrə təşkil edilmiş 

məşğələdənkənar tədbirlərdə iştirak etmək; 

 5. Özünün aparacağı sınaq məşğələyə aid əyani 

vəsaitlər hazırlamaq, mövzu ilə əlaqədar qrup otağının 

təşkilində iştirak etmək; 

 b) Tərbiyəçinin işi üzrə: 

 1. Bağça ilə tanışlıq, bağça müdiri, metodist, 

musiqi rəhbəri və məşğələdənkənar tərbiyəvi işlərlə tanış 

olmaq; 

 2. Təcrübə keçiriləcək qrup otağı, həmin qrupun 

tərbiyəçisinin iş planı  (perspektiv, cari)  tanış olmaq, 

tərbiyəçi tərəfindən keçirilən məşğələlərdə və müxtəlif 

fəaliyyət növlərinin həyata keçirilməsində iştirak etməli; 

 3.Uşaqların yaş və inkişaf xüsusiyyətlərini 

öyrənməli, bir məşğələnin və ya hər hansı fəaliyyət 

növünün  pedaqoji-psixoloji təhlilini vermək; 

 4. Qrup otağında müxtəlif mövzuda söhbətlər 

keçirmək; 

 5. Tərbiyəçi ilə birlikdə gəzintidə iştirak etmək, 

ekskursiyaya hazırlaşmaq və keçirmək; 

 6. Müxtəlif fəaliyyət növlərindən birinə hazırlıq 

və onu keçirmək; 

 7. Görkəmli şəxsiyyətlərlə görüşlər keçirmək; 

 8. Müxtəlif mövzularda tərbiyəvi tədbirlər 

hazırlamaq və keçirmək; 



 
 

 9. Valideynlərlə iş: valideyn iclaslarında iştirak 

etmək, uşaqların valideynləri ilə görüşmək (səhər 

fəaliyyətində); 

 10. Hər hansı tərbiyəvi tədbirlərin, məşğələlərin 

pedaqoji-psixoloji təhlilini aparmaq; 

 11. Uşaqlarla fərdi-tərbiyəvi işlər aparmaq; 

 12. Uşaqların gigiyenik-sanitariya qaydalarına 

riayət etməsinə nəzarət; 

 13.Müxtəlif fəaliyyət zamanı uşaqların 

növbətçilik etməsinə nəzarət; 

 14.Təcrübə müddətində körpələr evi-uşaq bağçası 

üzrə keçirilən bütün tədbirlərdə, bayram şənliklərində, 

səhərciklərdə,  iclaslarda və s. iştirak etməli. 

 

6. Pedaqoji təcrübənin müddəti 

 

 Təcrübə müddətində tələbələr 12 saat məşğələ 

aparmalıdırlar (orta qrup 15-20dəq., böyük qrup 20-25 

dəq., məktəbəhazırlıq qrupu 25-30 dəq.). Məşğələnin 

icmalı tərbiyəçi, metodist (universitetin müəllimi) ilə 

razılaşdırılmalı və metodist (universitetin müəllimi) 

tərəfindən təsdiq edilməlidir. Sənədlər tərbiyəçi, metodist 

tərəfindən məşğələnin keçirilməsindən bir-iki gün əvvəl 

təsdiq edilməlidir. Əks təqdirdə təcrübəçi tələbə məş-

ğələyə buraxılmır. 

  

 7.Təcrübənin  sonunda tələbələrin təhvil verəcəkləri 

sənədlər 

 

Təcrübənin  sonunda tələbələrin təhvil verəcəkləri 

sənədlər aşağıdakılardır: 

- Tədris müəssisəsindən verilmiş xasiyyətnamə 



 
 

 -.Sınaq məşğələlərinin icmalları, planları və 

protokolları 

 - .Hazırlanmış əyani vəsaitlərdən nümunələr 

 -.Pedaqoji təcrübənin gündəliyi 

 -.Tələbələrin fərdi iş planı 

 - .Görülmüş işlərə dair hesabat 

 Tələbələr həmin universitet və ya məktəbəqədər 

təhsil müəssi-səsində təşkil olunan sərgi üçün praktikanı 

yekunlaşdıran materiallar (fotolar, albom və s.) təqdim 

etməlidirlər. 

  

8.Təcrübənin nəticələrinin qiymətləndilriməsi 

 

 Məktəbəqədər təhsil müəssisəsində keçirilmiş 

təcrübənin nəticələri və təqdim olunan sənədlər əsasında 

təcrübəçi tələbələr qiymətləndirilir. 

 

               

 

PEDAQOJİ TƏCRÜBƏDƏ SAATLARIN BÖLGÜSÜ 

N İcra edənlər Saatların 

miqdarı 

Qeyd 

1. Metodist 30  

2. Pedaqoq 4  

3. Psixoloq 2  

4. Kafedra üzrə pedaqoji 

təcrübə rəhbəri 

1  

5.  Uşaq bağçasının müdiri  2  

6. Tərbiyəçi 17  

 Cəmi 56  

 



 
 

 MƏŞĞƏLƏLƏRİN   SAYI 

N Məşğələnin adı Məşğələlərin  

miqdarı 

Məşğələnin 

növü 

1. Ana dili və nitq inkişafı 3/2 2 icmalla 

1 protokolla 

2. Savad təlimi 1/1  icmalla 

3. Fiziki tərbiyə 2/1 2 icmalla 

4. Təsviri fəaliyyət 2/2 1 icmalla 

1 protokolla 

5. Sadə riyazi təsəvvürlər 2/1 1 icmalla 

1 protokolla 

6. Ətraf aləmlə tanışlıq 2/1 1 icmalla 

1 protokolla 

 Cəmi 12/8 8 icmalla 

4 protokol 

 

PEDAQOJİ TƏCRÜBƏ DÖVRÜNDƏ 

TƏLƏBƏLƏRİN FƏALİYYƏTİNİN 

QİYMƏTLƏNDİRİLMƏSİ 

N Fəaliyyət növü Qiymət balı Qeyd 

1. Təlim fəaliyyətinə görə 50  

2. Pedaqoji fəaliyyətə görə 20  

3. Psixoloji  işlərə görə 20  

4. Davamiyyət 10  

 Cəmi 100  



 
 

 

9.Məktəbəqədər təhsil müəssisələrində pedaqoji  

təcrübənin məzmunu 

 

Körpələr evi və uşaq bağçasında təcrübənin vəzifəsi, 

məzmunu və təşkili. Körpələr evi və uşaq bağçasında 

təcrübə VIII semestrdə 14 həftə ərzində aparılır. Pedaqoji 

təcrübənin bu növündə tələbələr nəzəri kursdan 

öyrəndikləri məktəbəqədər pedaqogikanın əsas 

müddəalarını və tərbiyə proqramının necə yerinə 

yetirildiyini əyani olaraq görürlər. Onlar uşaqlarla 

aparılan tərbiyə-səhiyyə vərdişlərinə yiyələnir, müdirin 

və körpələr evi-uşaq bağçasındakı tərbiyəçinin pedaqoji, 

metodiki və təşkilati işləri ilə tanış olurlar. 

Təcrübə şəhərdə fəaliyyət göstərən baza 

müəssisələrində aparılır. Hər bir baza müəssisəsində 6-10 

nəfər təcrübəçi-tələbə universitet müəlliminin (metodist), 

müdir və tərbiyəçinin rəhbərliyi altında işləyirlər 

(tələbələrin sayı nümunəvi müəssisələrin miqdarın-dan 

və paralel qrupların sayından asılıdır).Tələbələr hər gün 6 

saat işləyirlər. Müşahidə edilən mövzudan asılı olaraq, 

işin növü günün birinci yarısı üçün planlaşdırılır. Hər yaş 

qrupunda tələbələr 5 gün işləyirlər. Uşaqlarla iş tərbiyəçi 

və tərbiyəçi köməkçisi ilə birlikdə aparılır. Tələbə 

keçirəcəyi sınaq məşğələsi üçün icmal tərtib edir, 

uşaqlarla müxtəlif fəaliyyət növlərinin təşkilini 

planlaşdırır, uşaqların əsəb və psixikasının inkişaf 

etməsinə nəzarət edir, 2 uşaq üçün xarakteristika yazırlar. 

Təcrübə tədris xarakteri daşıyır, ona görə də hər gün, 

metodistləri ilə birlikdə bütün qrup 2-3 saat qrup 

tərbiyəçisinin işini müşahidə edir, bundan sonra tərbiyə-



 
 

çinin işi və uşaqların davranışı metodist ilə birlikdə təhlil 

edilir. 

Bundan əlavə hər gün tələbələr 2-3 uşaqla işləyirlər. 

4-cü tədris ilində təcrübəyə gələn tələbələr 

“Məktəbəqədər müəssisələrdə tərbiyə-təlim 

proqramı”(1998) və “Məktəbəqədər təhsil proqramını 

(kurikulumunu)” (2012) dərindən təhlil edir və 

öyrənirlər. 

Təcrübənin birinci günü tələbələr körpələr evi və 

uşaq bağçasının müdiri və bağçanın metodisti ilə söhbət 

edir, qrupları gəzir, təlim-tərbiyə işinin təşkili ilə, 

metodkabinetlərdə metodiki ədəbiyyatla və əyani vəsaitlə 

tanış olduqdan sonra aşağıdakı plan üzrə işə başlayırlar. 

 

               10.Təcrübəçi tələbələrin iş planı 

 

 Körpəlik dövrünün ikinci qrupunun (1yaşdan 

2 yaşadək) həyatı: 

 1-ci gün. Tərbiyəçinin iş planının təhlili. Dayənin 

və tərbiyəçinin işinin müşahidəsi (rejimin təşkilinə xüsusi 

diqqət yetirməli, vəsaitlərin yaş xüsusiyyətlərinə görə 

verilməsi, oyuncaqların və vəsaitlərin düzgün seçilməsi); 

 2-ci gün. Rejimin xronometrajla (vaxt üzrə) 

yerinə yetirilməsi. Qeydiyyatı 2 nəfər təcrübəçi-tələbə 

aparır. Onlar hər 2 saatdan bir dəyişirlər. Başqa tələbələr 

rejimin təşkili ilə paralel qruplarda və yaxud (müşahidə 

üçün ayrılmış belə qruplar olmadıqda) onlar ümumi 

nitqə, hərəkətə hazırlıq  mərhələsini öyrənmək üçün 

uşaqların inkişaf tarixi ilə tanış olurlar. 

 3-cü gün. Fərdi məşğələlər və uşaqların müstəqil 

fəaliyyətini təşkil, təhlil edir və onlarla müşahidə aparır. 



 
 

Rejim prosesi həmin qrupda və paralel qrupda 

müstəqil keçirilir. Paralel qrup olmayanda təcrübəçi-

tələbələr rejim prosesində məşğələ keçmir, səhərisi günə 

nəzərdə tutulacaq məşğələyə hazırlaşırlar. 

 4-cü gün. Tələbələr müstəqil olaraq uşaqlarla 

işləyirlər.Uşaqların qavrayışını, nitqini, hərəkətini inkişaf 

etdirən mərhələlərdən, fərdi məşğələlərdən istifadə 

edirlər (tərbiyəçinin planı üzrə).Fərdi rejim prosesini, 

müstəqil işi, keçirilən günü, xronometrajın nəticəsini 

təhlil edirlər. 

 5-ci gün. Gimnastikanın və möhkəmləndirmənin 

müşahidəsi. Müşahidə üçün ayrılmış uşaqlarla ünsiyyət 

yaratmaq, uşaqların xarakteristikasını tərtib etmək, 

uşaqların psixi-əsəb sistemlərinin inkişafına dair faktlar 

toplamaq, qrupda işləmək üçün təklif olunan kimi plan 

tərtib etmək. Həkimin, tərbiyəçilərin məsləhətlərində 

iştirak etmək. 

 Körpəlik dövrünün böyük qrupu, eyni 

zamanda bağça dövrünün kiçik qrupunun (2 yaşdan 3 

yaşadək) həyatı: 

 1-ci gün. Tərbiyəçinin iş planı və qrupdakı 

uşaqlarla tanışlıq. Bacı-tərbiyəçinin və tərbiyəçi 

köməkçisinin işinin müşahidəsi (Rejimin təşkilinə xüsusi 

diqqət yetirməli); 

Pedaqoji prosesin təchizinin təşkili, avadanlığın 

yerləşdirilməsi, onların uşaqların boylarına müvafiqliyi, 

vəsaitlərin və oyuncaqların seçilməsi. 

 2-cigün. Rejim prosesinin, qəbulun fəal 

keçirilməsi.Tələbə rejim prosesinin keçirilməsi ilə 

məşğul deyilsə səhərisi gün keçiriləcək məşğələyə 

hazırlaşır, xronometrajın nəticəsini təhlil edir. 



 
 

3-cü gün. Məşğələlərin müşahidəsi və təhlili; 

(təhlildə uşaqların məşğələyə hazırlığını və təlim 

metodunun seçilməsinə xüsusi diqqət yetirilir). 

4-cü gün. Tələbələr müstəqil olaraq uşaqlarla iş 

aparır (yarımqruplarla məşğələ aparılır). Tərbiyəçinin 

planı üzrə təhkim olunduqları uşaqların müşahidəsi, 

onlarla ünsiyyət yaratmaq və məşğul olmaq, onların 

nitqinin, hərəkətinin və fəaliyyətinin müşahidəsi. 

Xronometrajın nəticəsinin müzakirəsi, qrupda işin 

xüsusiyyəti, fərdi rejim prosesinin yerinə yetirilməsi. 

Müşahidə olunan uşaqlarda vərdiş və davranışın inkişaf 

səviyyəsinin proqramda tələb olunan qaydada 

müzakirəsi. Uşaqlarla aparılan müstəqil iş prosesində 

qarşıya çıxan çətinliklərin təhlili. 

 5-ci gün. Fiziki mədəniyyət məşğələsinin 

müşahidəsi və təhlili. 

Müxtəlif yarımqruplarda müstəqil hərəkətli oyunlar 

və əyləncələrin keçirilməsi. Uşaqlarda müsbət qarşılıqlı 

münasibətlərin təşkil edilməsi, məşğələlərdə fərdi şəkildə 

uşaqlarla ünsiyyəti möhkəmləndirmək, onların inkişafına 

dair xarakteristika tərtib etmək. Təkliflər əsasında qrupda 

görüləcək iş planını müəyyənləşdirmək. 

Uşaqlara xarateristika tərtib etmək üçün aparılan 

müşahidəyə əsasən valideynlərlə fərdi söhbət keçirməli. 

İki həftəlik oyun və məşğələ planının tərtibi və 

müzakirəsi.Stendlər düzəltmək. 

 Bağça dövrünün orta qrupunun (3-yaşdan 4 

yaşadək), bağça dövrünün böyük qrupunun (4 yaşdan 

5 yaşadək), bağça dövrünün məktəbəhazırlıq 

qrupunun (5 yaşdan 6 yaşadək) həyatı: 



 
 

 1-ci gün. Qrupa rəhbərlik işini, sənədləri 

öyrənmək haqqında müdir və bağçanın metodisti və 

tərbiyəçi ilə söhbətlər keçirmək. 

Proqram tələbinin yerinə yetirilməsi baxımından 

tərbiyəçinin iş planının təhlili. Tərbiyəçi və tərbiyəçi 

köməkçisinin işinin müşahidəsi. Təlim-tərbiyə işinin 

təşkil olunması, otaqda avadanlığın yaşa uyğun 

yerləşdirilməsi, oyuncaqların və vəsaitlərin seçilməsi 

işıqlandırılması və təhlili. 

 2-ci gün. Səhər fəaliyyətinin təşkilinin 

müşahidəsi və təhlili. Uşaqlarda sağlamlığının və fiziki 

inkişafın qayğısına qalmaq məsələlərinin necə həyata 

keçirilməsinin müşahidəsi. Tərbiyəçinin, tibb bacısının 

gün ərzində gördüyü işin təhlili. Rejim prosesini (qida, 

gəzinti) müstəqil keçirmək, həmin qrupda və paralel 

qruplarda müstəqillik vərdişinin tərbiyə edilməsi. 

 3-cü gün. Qəbulu fəal keçirmək,uşaqların 

potensial imkanlarının müəyyənləşdirilməsi və onların 

müstəqil fəaliyyət göstərməsi üçün imkan yaratmaq,  

uşaqların fəaliyyətində müstəqilliyi təşkil etmək. Mədəni 

davranış və mədəni gigiyena vərdişlərinin möhkəmlən-

dirilməsi işinin müşahidəsi. Qruplar üzrə 

məşğələnövlərinin müşahidəsi və təhlili. (Məşğələdə 

əyani təsir prinsipinə xüsusi diqqət yetirməli). Uşaqlarda 

nitqin, hərəkətin inkişaf səviyyəsini təmin etmək 

məqsədilə quraşdırma fəaliyyətində, oyunlarda və rejim 

prosesində onlarla ünsiyyət yaratmaq.Uşaqları müstəqil 

məşğələlər keçməyə hazırlamaq. 

 4-cü gün. Tərbiyəçinin keçdiyi məşğələni 

müşahidə və təhlil etmək, müstəqil olaraq uşaqlarla 

gəzinti  təşkil etmək, gəzintidə müşahidəni və hərəkətli 



 
 

oyunu təşkil etmək. Gəzintidə aparılan müşahidə və onun 

sonradan təhlili. 

 5-ci gün. Müxtəlif yaş qruplarında təcrübəçi 

tələbənin sınaq məşğələsini qoymaq və orada bütün 

tələbələrin iştirakını təmin etmək. 

İki həftəlik məşğələ planı tərtib etmək (uşaqların 

inkişafını nəzərə alaraq). 

Qeyd: Hər hansı bir zəruriyyət yaranarsa işin təşkili 

ardıcıllığında bəzi dəyişikliklər etmək olar. 

 Körpələr evi-uşaq bağçasında təcrübə 

sənədləşdirmə və yekun konfransı ilə tamamlanır. 

  

Uşaq bağçasında 5 yaşdan 6 yaşadək uşaqların 

təxmini gün rejimi 

Payız və qış fəsillərində Yay 

fəslində 
1 2 3 4 

Uşaqları qəbul etmək, yoxlanış, oyunlar 730 – 830  730 – 

830 

Səhər gimnastikası 830 – 855  830 – 

855 
Səhər yeməyinə hazırlıq, səhər yeməyi 855 -920  855-915 

Oyunlar, məşğələlərə hazırlıq 920 -940  915-950 

Məşğələlər 940-1100  950-1020 

Gəzintiyə hazırlıq 

Gəzinti (oyun, əmək, müşahidə, hərəki 

oyunlar-10 dəq. Fiziki tapşırıqlar 20-30 

dəq.) 

 

 

 

 

1100-1230  1020-

1230 



 
 

    

     Qeyd:Yerli şəraitdən asılı olaraq rejimdə yarım 

saat irəli-geri çəkilmələrə yol verilə bilər. 

 

 11. Pedaqoji təcrübə sənədlərinin tərtibi qaydaları  

 

11. 1. Gündəliyin tərtibi metodikası. Gündəlik 

təcrübəçi tələbənin məktəbəqədər təhsil müəssisə-sində  

icra etdiyi bütün təlim-tərbiyə işlərini özündə əks etdirən 

əsas pedaqoji sənəddir. 

 Təcrübəçi tələbə gündəliyindən hər gün 

təcrübənin başlanğıc konfransından yekun konfransına 

qədər icra etdiyi bütün məsələləri aydın, sistemli və 

məzmunlu şəkildə əks etdirməlidir. Buraya: bağçanı və 

Gəzintidən qayıtma, su prosedurları 1230-1250  1230-

1250 

Nahar 1250-1320  1250-

1320 

Yuxu 1320-1520  1320-

1520 

Tədricən oyanma, hava və su  

prosedurları 

1520-1550  1520-

1550 

Yuxudan sonra nahar 1550-1610  1550-

1600 

Oyunlar, müstəqil fəaliyyət, gəzinti 1610 -1815  1610 -

1815 

Axşam yeməyi 1815-1840  1815-

1840 



 
 

təhkim olunduğu qrupu öyrənmə nəticəsində alınan 

məlumatlar, açıq məşğələlərin, müxtəlif fəaliyyət 

növlərinin necə yerinə yetirilməsinin məzmunu haqqında 

təhlil, pedaqoji təcrübə rəhbərlərinin (metodistin), 

bağçanın pedaqoji işçilərinin onlarla apardıqları işlərin 

əsas istiqamətləri, pedaqoji təcrübə müddətində 

öyrənilmiş qabaqcıl təcrübə, rast gəldikləri çətinliklər və 

onların aradan qaldırılması haqqında təkliflər və s. daxil 

edilməlidir. 

 Gündəlik təcrübəçi tələbənin pedaqoji fəaliyyətə, 

bağçaya, uşaqlara, öyrənməyə olan münasibətləri, 

müşahidə və ümumiləş-dirmə bacarığını, müasir təlim-

tərbiyə metodlarına yiyələnmə səviyyəsini özündə əks 

etdirmək baxımından da faydalıdır. Buna görə də hər bir 

təcrübəçi onun məzmunlu və məntiqli yazılmasına ciddi 

fikir verməlidir. 

 Pedaqoji təcrübənin gündəliyi üçün bir ümumi 

dəftər ayrılır və o, iki: 1) ümumi və 2) təlim-tərbiyə 

hissələrinə bölünür. Birinci hissə üçün təxminən dəftərin 

1/3 hissəsi götürülür və ora pedaqoji təcrübə ilə əlaqədar 

olan ümumi məsələlər aşağıdakı ardıcıllıqla qeyd edilir: 

 Səh. 1. – Tələbənin soyadı, adı, atasının adı, 

oxuduğu təhsil müəssisəsi, fakültə, tədris ili. 

 Səh.2. – Təcrübə keçdiyi uşaq bağçası-körpələr 

evinin adı, ünvanı, telefon nömrəsi. 

 Səh.3. – Uşaq bağçası-körpələr evi haqqında 

ümumi məlumat (uşaqların sayı, tərkibi, uşaq bağçanın 

quruluşu, metodkabinet və s.). 

 Səh.4. – Uşaq bağçası rəhbərliyi (müdir, 

metodist). 

 Səh. 5. – Təhkim olunduğu  qrupun  məşğələ 

cədvəli. 



 
 

 Səh. 6. – Təhkim olunduğu qrup haqqında ümumi 

məlumat (uşaqların sayı, tərkibi, tərbiyəçi və s.). 

 Səh. 7. – Pedaqoji təcrübə üzrə metodist, pedaqoq 

(soyadı, adı, məsləhət günü və saatı). 

 Səh. 9. – Qrupun təlim-tərbiyə işləri üzrə plan-

qrafiki. 

 Sonra 5-6 qoşa səhifə - təcrübəçi tələbənin fərdi 

iş planı. 

 Bunlardan sonra gündəliyin təlim-tərbiyə hissəsi 

adlanan ikinci hissə başlanır. Bu hissə aşağıdakı formada 

müvafiq qrafalara bölünür və hər gün qeydlər aparılır. 

 

N-si Tarix Görüləcək işlərin 

qısa  məzmunu 

Sərf 

olunmuş 

saat 

İcra 

haqqında 

qeyd 

 

 Gündəlik səliqəli tərtib edilməlidir. Bunun üçün 

hər bir tələbənin müşahidə dəftəri olmalı, gündəlik 

qeydlərini ora etməli və ümumiləşdirdikdən, sistem-

ləşdirdikdən sonra gündəliyə köçürülməlidir. 

 Təcrübəçi tələbə hər həftə gündəliyi qrup rəhbəri-

metodistə, pedaqoqa yoxlatmalı, lazımi qeydlər 

etdirməlidir. 

              

    

         11.2. Fərdi iş planının tərtibi metodikası 

 

Hər bir təcrübəçi tələbə həftəlik fərdi iş planı tərtib 

etməli və həmin plan əsasında öz işini qurmalıdır. Bu 

plan üçün qrupun məşğələ cədvəli,  tərbiyəçinin iş planı 

və s. əsas götürülməli və plan bunlar əsasında tərtib 

edilməlidir. Fərdi iş planında tələbənin deyəcəyi sınaq 



 
 

məşğələləri və onların keçirilməsi üçün aparılan hazırlıq 

işləri, yoldaşlarının sınaq məşğələlərində və onların 

təhlilində iştirak etməsi, aparacağı işlər və s. məsələlər öz 

əksini tapmalıdır. 

  Fərdi iş planı tərtib edilərkən işin aşağıdakı 

istiqamətləri nəzərə alınmalıdır: 

I. Təcrübənin birinci (hazırlıq) həftəsində öyrənmə 

işləri: 

  a) qruplarda təşkil olunan məşğələlərdə, uşaq 

bağçasında keçirilən tədbirlərdə iştirak etmək; 

  b) uşaqların şəxsi işlərini,  tibbi vərəqləri və s. 

öyrənmək. 

 

          II. İşin planlaşdırılması: 
  a) müdirin iş planı ilə tanışlıq; 

  b) tərbiyəçinin iş planı ilə tanışlıq; 

  c) metodistin iş planı ilə tanışlıq; 

  d) görəcəyi təlim-tərbiyə işlərini planlaşdırmaq. 

         III. Təlim işi: 

a) sınaq məşğələləri keçmək (sınaq məşğələsinin 

keçirilməsinə və onun hazırlığına bir sıra tələblər verilir. 

Belə məşğələlər yeniliklərin tətbiq edildiyi təcrübənin 

mənbəyi olmalıdır. Yenilik didaktik materialın 

məzmununa və ya onun öyrənilməsi metodikasına, 

səmərəli strategiyaya aid olmalıdır. Sınaq məşğələləri 

didaktik məqsədlər nəzərə alınaraq qurulur: təlimedici, 

tərbiyəedici, inkişafetdirici və əlavə dəlillər, sübutlar 

(motivasion) ; 

b) müstəqil təlim-tərbiyə işləri aparmaq; 

c) təcrübəçi yoldaşlarının sınaq məşğələlərində və 

onların təhlilində iştirak etmək; 



 
 

d) təşkil olunan müxtəlif fəaliyyət növlərində iştirak 

etmək; 

e) müxtəlif məşğələdənkənar işlər, gəzintilər, 

ekskursiyalar və s.iştirak etmək; 

ə) əyani vəsaitlər hazırlamaq və s.   

        IV. Tərbiyəvi işlərin aparılması: 

a) qrupun və məktəbəqədər təhsil müəssisəsinin 

təlim- tərbiyə işlərində iştirak etmək; 

  b) təhkim olunduğu qrupda müxtəlif tərbiyəvi işlər 

– söhbətlər, ekskursiyalar, müzakirələr və s. keçirmək; 

  c) uşaqlarla fərdi – tərbiyəvi işlər aparmaq və s. 

         V. Metodiki işlərdə iştirak etmək: 

  a) məktəbəqədər təhsil müəssisəsində keçirilən  

metodbirləşmələrdə iştirak etmək; 

  b) metodist və pedaqoqun tələbələrlə apardıqları 

seminarlarda iştirak etmək. 

         IV. Valideynlərlə iş: 

a) valideyin iclaslarının hazırlanması və 

keçirilməsində iştirak etmək; 

  b) təhkim olunduğu qrupun valideynləri ilə 

pedaqoji mövzuda söhbətlər aparmaq; 

  c) tərbiyəçi ilə birlikdə təlimdə geridə qalan 

uşaqların ailələri ilə fərdi söhbətlər aparmaq; 

  d) üzərində psixoloji müşahidə aparılan uşaqların 

valideynləri ilə söhbət aparmaq. 

  Fərdi plan hər həftə üzrə aşağıdakı sxem üzrə tərtib 

edilə bilər. 

 

Günlər Təlim işləri saat Tərbiyə işləri  saat 

 

 

 



 
 

           11.3.İcmalın  tərtibi metodikası 

 

Təcrübəçi tələbənin qarçısında duran ən çətin və 

məsul vəzifələrdən biri keçəcəyi sınaq məşğələlərinin 

icmalının tərtibi metodikasına yiyələnmək və məşğələnin 

icmalını tərtib edə bilməkdir. İcmalın tərtibi üçün 

təcrübəçi tələbəyə 3-4 gün vaxt verilir. Çox vaxt 

təcrübəçi tələbələr icmal tərtib edərkən yalnız uşaqlar 

üçün yazılmış metodik vəsaitdən, metodiki tövsiyədən 

istifadə etməklə kifayətlənirlər. Bunu isə normal hal 

hesab etmək olmaz. Təcrübəçi tələbə icmal tərtib edərkən 

əvvəl mövzunun vəsaitdəki məzmunu, sualları, 

tapşırıqları, şəkilləri ilə tanış olmalı, sonra onları əsas 

götürməklə əlavə metodik vəsaitlərindən istifadə 

etməlidir. İstifadə edilən əyani vəsaitlər müəyyən-

ləşdirilməli və seçilib hazırlanmalıdır. 

İcmalın yazılmasından əvvəl məşğələnin məqsədi, 

vəzifəsi, veriləcək suallar və tapşırıqlar müəyyənləşdir-

ilməli və bundan sonra icmal üçün lazım olan bütün 

materiallar seçilir, hazırlanır sonra icmal yazılır.  

İcmal tərbiyəçi və metodist ilə  razılaşdırıldıqdan 

sonra sınaq məşğələsinin keçirilməsinə ən azı bir gün 

qalmış metodist tərəfindən təsdiqlənir. 

 

Təcrübə rəhbərinin təcrübə zamanı görəcəyi işlərin  

(bir tələbəyə 15 saat vaxt verildiyini nəzərə almaqla)  

təqvim tematik planı 

 

S/n Yerinə yetiriləcək işin növü 

S
a
a
t İcra 

tarixi 

1. Təcrübəçi tələbənin pedaqoji təcrübə 1  



 
 

müddətində 8 mövzu olmaq şərti ilə pe-

daqoji istiqamətdə yerinə yetirəcəyi 

mövzuların müəyyənləşdirilməsi. Pedaqoji 

təcrübə cədvəlində bu mövzuların yerinə 

yetirilməsi vaxtının müəyyən olunması və 

tənzimlənməsi. 

2. Təcrübəçi tələbəni tərbiyəvi söhbətlərin 

planının tərtibi və tərbiyəvi söhbətlərin 

icmalının təşkil edilməsi qaydaları ilə 

tanışlıq. 

1  

3. Təcrübəçi tələbə (adı, soyadı, mövzunun 

adı) hazırladığı tərbiyəvi söhbətdə iştirak və 

müzakirənin  keçirilməsi. 

1,5  

4. Təcrübəçi tələbə (adı, soyadı, mövzunun 

adı) hazırladığı tərbiyəvi söhbətdə iştirak və 

müzakirənin  keçirilməsi. 

1,5  

5. Təcrübəçi tələbə (adı, soyadı, mövzunun 

adı) hazırladığı tərbiyəvi söhbətdə iştirak və 

müzakirənin  keçirilməsi. 

1,5  

6. Təcrübəçi tələbə (adı, soyadı, mövzunun 

adı) hazırladığı tərbiyəvi söhbətdə iştirak və 

müzakirənin  keçirilməsi. 

1,5  

7. Təcrübəçi tələbə (adı, soyadı, mövzunun 

adı) hazırladığı tərbiyəvi söhbətdə iştirak və 

müzakirənin  keçirilməsi. 

1,5  

8. Təcrübəçi tələbə (adı, soyadı, mövzunun 

adı) hazırladığı tərbiyəvi söhbətdə iştirak və 

müzakirənin  keçirilməsi. 

1,5  

9. Təcrübəçi tələbə (adı, soyadı, mövzunun 

adı) hazırladığı tərbiyəvi söhbətdə iştirak və 

1,5  



 
 

müzakirənin  keçirilməsi. 

10. Təcrübəçi tələbə (adı, soyadı, mövzunun 

adı) hazırladığı tərbiyəvi söhbətdə iştirak və 

müzakirənin  keçirilməsi. 

1,5  

11. Hesabat və  qiymətləndirmə 1  

 
Cəmi 

15 saat 

